
(...)

d. r.

Maury, brassiers et maurine quittan(ce) 
et recog(noissan)ce contenant dellaissemant

L an mil six cens soixante cinq et lé neufiesme
jour du mois de febvriér avant midy dans ma
boutique a villemur diocese bas montauban
e(t )senechaucée de th(ou)l(ous)e regnant nostre tres 
chrestien prince louis quatorsiesme du nom 
par la grace de dieu roy de france et de navarre
pardevant moy no(tai)re royal soubz(sig)ne et presans 

les tesmoingz bas nommés ont esté en leurs
personnes jean et anthoine brassiers pere et
filz charpantiers du lieu de bondigoux au( )presant
consulat lequels de gré ont confessé avoir receu
tout presantemant de vital maury filz a feu
jean laboureur dud(it) lieu de bondigoux presant
et acceptant, scavoir est la somme de cent quatorse
livres en laquelle led(it) feu jean maury estoit tenu
et obligé envers led(it) anthoine brassiér scavoir
cent livres pour la constitu(ti)on faicte entre autres
choses tant par led(it) /feu / maury qué catherine gardes
sa femme a( )marye maurine leur filhe femme
dud(it) anthoine brassier huict livres pour une
couverte aussi constitueé et six livres d intheretz
quy( )s( )tr(o)uvent deubz de lad(ite) somme de cent livres
et quy feurent liquides jusques au unziesme
septambre mil six cens soixante un lequel jo(ur)
led(it) feu maury bailhe en engagememant aud(it)
anthoine brassié par contract rettenu par moy
dict no(tai)re pour lad(ite) somme de cent quatorze livres
la moitié d une piece de( )terre e(t )vigne scise
aud(it) lieu de( )bondigoux terroir appelle de( )la
barrairio a plain limitteé et confronté dans led(it)

contract d engagemant conteé lad(ite) somme de cent
quatorse livres en trente sept louis de trois



livres piece et autre monoye courante faisant
icelle quy a esté nombreé receue e(t )rettireé par
led(it) brassiér pere au( )veu de moy d(it) no(tai)re e(t )tesmoingz
du conssantemant dud(it) brassiér filz dont s en contantent
et en tant qué de besoin est lesd(its) brassiers
pere e(t )filz ont recogneue lad(ite) somme de cent
livres ensemble lad(ite) couverte constitueé a lad(ite)
marye maurine en et sur tous et chascuns leurs
biens presans et advenir pour luy estre randue 
e(t )restitueé sy( )lé cas y eschept suivant et 
conformemant lé contract dé mariage d entre
led(it) brassiér filz et lad(ite) maurine rettenu par 
moy dict no(tai)re lé quinsiesme aoust mil six 
cens cinquante huict, et led(it) brassiér filz
par mesme moyen a faict dellaissemant aud(it)
vital maury de lad(ite) piece de( )terre e(t )vigne 
engageé par led(it) contract dud(it) jour unsiesme
septambre mil six cens soixante un, dem(e)urant
toutesfoix convenu et arresté qué les grains quy
se recuilhiront en icelle piece de terre la recolte
prochaine se( )partageront entre lesd(its) maury et
brassiér filz comme l ayant travailheé et cultivee

...............................................................................

sy a declairé led(it) brassiér pere
voulloir employér de lad(ite) somme de cent quatorse
livres, soixante livres au( )payemant de pareilhe
somme qu( )il doibt et anne baudoin sa femme
a( )ramond cailhassou de la constitu(ti)on doctalle par
lesd(its) brasiér et baudoin mariés faicte entre
autres choses a margueritte brassiere leur filhe
femme dud(it) cailhassou et pour laquelle il leur
tenoist une vigne en engagemant scise aud(it)
bondigoux terroir de( )lebessenc ainsin qu( )appert
du contrat de( )mariage d entre led(it) cailhassou et
margueritte brassiere rettenu par moy susd(it) no(tai)re
lé dixiesme janvier mil six cens cinquante cinq
et cinquante livres au( )payement aussy de pareilhe
somme de cinquante livres qu( )il doibt a anthoine
gay filz de ramond marchant dud(it) lieu de
bondigoux comme ayant droict et cause de feue
jeanne pourtalle femme d( )un nommé
gardelle musniér pour laquelle il luy tient
une piece de( )terre en engagemant scise a
gargamech de la contenance de deux raseés ou 
environ confronte de trois partz terre de s(ieu)r
jean blasy marchant de montauban, et lé

fleuve de( )tarn a l ypotheque desquelz cailhassou
et gay led(it) brassiér pere a( )mis e(t )subrogé sond(it)
filz et maurine mariés pour s( )en pouvoir servir
sy besoing est, et pour cé dessus observér
lesd(its) brassiers ont obligé leurs d(its) biens
qu( )ont submis aux rig(u)eurs de justice et par
expres led(it) brassiér pere a obligé lad(ite)
vigne de( )lebessenc e(t )terre dé gargamech
et l ont juré presans michel vaissier j(e)une
mar(chan)t et gabriel assiér chiru(rgi)en habitans dud(it)
villemur signés lesd(ites) parties né scavent
et moy no(tai)re requis

                                            Vaissier

Astier

                                    Timbal, no(taire) r(oyal)

